
"Татарстан Республикасында торак урыны һәм коммуналь хезмәт күрсәтүләр  өчен түләүнең төбәк стандартлары турында" Татарстан Республикасы Законының 3 статьясына үзгәрешләр кертү хакында" Татарстан Республикасы законы проектына аңлатма

"Татарстан Республикасында торак урыны һәм коммуналь хезмәт күрсәтүләр  өчен түләүнең төбәк стандартлары турында" Татарстан Республикасы Законының           3 статьясына үзгәрешләр кертү хакында" Татарстан Республикасы законы проекты Законнар һәм хокук куллану практикасы мониторингы буенча Татарстан Республикасы Дәүләт Советы комиссиясе эше кысаларында үткәрелгән Татарстан Республикасы законнарына анализ нәтиҗәләре буенча эшләнде.
Закон проекты "Татарстан Республикасында торак урыны һәм коммуналь хезмәт күрсәтүләр өчен түләүнең төбәк стандартлары турында" 2005 елның                   30 декабрендәге 138-ТРЗ номерлы Татарстан Республикасы Законында (алга таба – Татарстан Республикасы Законы) кулланыла торган аерым төшенчәләрне төгәлләштерүгә юнәлдерелгән. Россия Федерациясе Торак кодексының                       154 статьясындагы 1 өлеше нигезендә торак урыны һәм коммуналь хезмәт күрсәтүләр өчен түләү структурасына түбәндәгеләр керә:
торак урыныннан файдаланган өчен түләү (наем өчен түләү);
торак урынын тоту өчен түләү;
коммуналь хезмәт күрсәтүләр өчен түләү.
"Россия Федерациясе Торак кодексына һәм Россия Федерациясенең аерым закон актларына үзгәрешләр кертү турында" 2015 елның 29 июнендәге 176-ФЗ номерлы Федераль закон белән Россия Федерациясе Торак кодексының аерым нигезләмәләренә үзгәрешләр кертелде, алар шул исәптән торак урынын тоту өчен түләү составын төгәлләштерүгә юнәлдерелгән, аңа күпфатирлы йорт белән идарә итү буенча хезмәт күрсәтүләр, эшләр өчен, күпфатирлы йортта гомуми мөлкәтне тоту һәм аңа агымдагы ремонт ясау өчен, түләү, күпфатирлы йортта гомуми мөлкәттән файдаланганда һәм аны тотканда кулланыла торган коммуналь хезмәт күрсәтүләр өчен, күпфатирлы йортта гомуми мөлкәтне тоту максатларында агып төшкән суларны җибәргән өчен түләү керә. Күрсәтелгән үзгәрешләргә бәйле рәвештә "торак урынын тоту һәм ремонтлау" төшенчәсеннән "һәм ремонтлау" сүзләре төшереп калдырыла.
"Җитештерү һәм куллану калдыклары турында" Федераль законга, Россия Федерациясенең аерым закон актларына үзгәрешләр кертү хакында һәм Россия Федерациясенең аерым закон актларының (закон актлары нигезләмәләренең) үз көчләрен югалтуын тану турында" 2014 елның 29 декабрендәге 458-ФЗ номерлы Федераль закон белән, аерым алганда, калдыклар белән эш итү өлкәсендә кулланыла торган терминологиягә үзгәрешләр кертелде. Алар нигезендә "каты көнкүреш калдыклары" термины "каты коммуналь калдыклар" терминына алмаштырылды.
Федераль законнардагы әлеге үзгәрешләр закон проектында исәпкә алынды. 

